
நமோ நமோ விஶ்வவிபா⁴வநாய
நமோ நமோ லோகஸுக²ப்ரதா³ய ।

நமோ நமோ விஶ்வஸ்ரு’ஜேஶ்வராய
நமோ நமோ நமோ முக்திவரப்ரதா³ய ॥ 1॥

நமோ நமஸ்தேऽகி²லலோகபாய
நமோ நமஸ்தேऽகி²லகாமதா³ய ।

நமோ நமஸ்தேऽகி²லகாரணாய
நமோ நமஸ்தேऽகி²லரக்ஷகாய ॥ 2॥

நமோ நமஸ்தே ஸகலார்த்ரிஹர்த்ரே
நமோ நமஸ்தே விருஜ: ப்ரகர்த்ரே ।

நமோ நமஸ்தேऽகி²லவிஶ்வத⁴ர்த்ரே
நமோ நமஸ்தேऽகி²லலோகப⁴ர்த்ரே ॥ 3॥

ஸ்ரு’ஷ்டம் தே³வ சராசரம் ஜக³தி³த³ம் ப்³ரஹ்மஸ்வரூபேண தே
ஸர்வம் தத்பரிபால்யதே ஜக³தி³த³ம் விஷ்ணுஸ்வரூபேண தே ।

விஶ்வம் ஸம்ஹ்ரியதே ததே³வ நிகி²லம் ருத்³ரஸ்வரூபேண தே
ஸம்ஸிச்யாம்ரு’தஶீகரைர்ஹர மஹாரிஷ்டம் சிரம் ஜீவய ॥ 4॥

யோ த⁴ந்வந்தரிஸம்ஜ்ஞயா நிக³தி³த:க்ஷீராப்³தி⁴தோ நி:ஸ்ரு’தோ
ஹஸ்தாப்⁴யாம் ஜநஜீவநாய கலஶம் பீயூஷபூர்ணம் த³த⁴த் ।

ஆயுர்வேத³மரீரசஜ்ஜநருஜாம் நாஶாய ஸ த்வம் முதா³
ஸம்ஸிச்யாம்ரு’தஶீகரைர்ஹர மஹாரிஷ்டம் சிரம் ஜீவய ॥ 5॥

ஸ்த்ரீரூபம் வரபூ⁴ஷணாம்ப³ரத⁴ரம் த்ரைலோக்யஸம்மோஹநம்
க்ரு’த்வா பாயயதி ஸ்ம ய:ஸுரக³ணாந்பீயூஷமத்யுத்தமம் ।

சக்ரே தை³த்யக³ணாந் ஸுதா⁴விரஹிதாந் ஸம்மோஹ்ய ஸ த்வம் முதா³
ஸம்ஸிச்யாம்ரு’தஶீகரைர்ஹர மஹாரிஷ்டம் சிரம் ஜீவய ॥ 6॥

சாக்ஷுஷோத³தி⁴ஸம்ப்லாவ பூ⁴வேத³ப ஜ²ஷாக்ரு’தே ।
ஸிஞ்ச ஸிஞ்சாம்ரு’தகணை: சிரம் ஜீவய ஜீவய ॥ 7॥
ப்ரு’ஷ்ட²மந்த³ரநிர்கூ⁴ர்ணநித்³ராக்ஷ கமடா²க்ரு’தே ।
ஸிஞ்ச ஸிஞ்சாம்ரு’தகணை: சிரம் ஜீவய ஜீவய ॥ 8॥
த⁴ரோத்³தா⁴ர ஹிரண்யாக்ஷகா⁴த க்ரோடா³க்ரு’தே ப்ரபோ⁴ ।
ஸிஞ்ச ஸிஞ்சாம்ரு’தகணை: சிரம் ஜீவய ஜீவய ॥ 9॥
ப⁴க்தத்ராஸவிநாஶாத்தசண்ட³த்வ ந்ரு’ஹரே விபோ⁴ ।
ஸிஞ்ச ஸிஞ்சாம்ரு’தகணை: சிரம் ஜீவய ஜீவய ॥ 10॥
யாஞ்சாச்ச²லப³லித்ராஸமுக்தநிர்ஜர வாமந ।
ஸிஞ்ச ஸிஞ்சாம்ரு’தகணை: சிரம் ஜீவய ஜீவய ॥ 11॥
க்ஷத்ரியாரண்யஸஞ்சே²த³குடா²ரகரரைணுக ।
ஸிஞ்ச ஸிஞ்சாம்ரு’தகணை: சிரம் ஜீவய ஜீவய ॥ 12॥
ரக்ஷோராஜப்ரதாபாப்³தி⁴ஶோஷணாஶுக³ ராக⁴வ ।
ஸிஞ்ச ஸிஞ்சாம்ரு’தகணை: சிரம் ஜீவய ஜீவய ॥ 13॥
பூ⁴ப⁴ராஸுரஸந்தோ³ஹகாலாக்³நே ருக்மிணீபதே ।
ஸிஞ்ச ஸிஞ்சாம்ரு’தகணை: சிரம் ஜீவய ஜீவய ॥ 14॥
வேத³மார்க³ரதாநர்ஹவிப்⁴ராந்த்யை பு³த்³த⁴ரூபத்⁴ரு’க் ।
ஸிஞ்ச ஸிஞ்சாம்ரு’தகணை: சிரம் ஜீவய ஜீவய ॥ 15॥
கலிவர்ணாஶ்ரமாஸ்பஷ்டத⁴ர்மர்த்³த்³யை கல்கிரூபபா⁴க் ।
ஸிஞ்ச ஸிஞ்சாம்ரு’தகணை: சிரம் ஜீவய ஜீவய ॥ 16॥
அஸாத்⁴யா: கஷ்டஸாத்⁴யா யே மஹாரோகா³ ப⁴யங்கரா: ।
சி²ந்தி⁴ தாநாஶு சக்ரேண சிரம் ஜீவய ஜீவய ॥ 17॥
அல்பம்ரு’த்யும் சாபம்ரு’த்யும் மஹோத்பாதாநுபத்³ரவாந் ।
பி⁴ந்தி⁴ பி⁴ந்தி⁴ க³தா³கா⁴தை: சிரம் ஜீவய ஜீவய ॥ 18॥
அஹம் ந ஜாநே கிமபி த்வத³ந்யத்

ஸமாஶ்ரயே நாத² பதா³ம்பு³ஜம் தே ।
குருஷ்வ தத்³யந்மநஸீப்ஸிதம் தே

ஸுகர்மணா கேந ஸமக்ஷமீயாம் ॥ 19॥

த்வமேவ தாதோ ஜநநீ த்வமேவ
த்வமேவ நாத²ஶ்ச த்வமேவ ப³ந்து:⁴ ।

வித்³யாஹிநாகா³ரகுலம் த்வமேவ
த்வமேவ ஸர்வம் மம தே³வதே³வ ॥ 20॥

ந மேऽபராத⁴ம் ப்ரவிலோகய ப்ரபோ⁴ऽ-
பராத⁴ஸிந்தோ⁴ஶ்ச த³யாநிதி⁴ஸ்த்வம் ।

தாதேந து³ஷ்டோऽபி ஸுத:ஸுரக்ஷ்யதே
த³யாலுதா தேऽவது ஸர்வதா³ऽஸ்மாந் ॥ 21॥

அஹஹ விஸ்மர நாத² ந மாம் ஸதா³
கருணயா நிஜயா பரிபூரித: ।

பு⁴வி ப⁴வாந் யதி³ மே ந ஹி ரக்ஷக:
கத²மஹோ மம ஜீவநமத்ர வை ॥ 22॥

த³ஹ த³ஹ க்ரு’பயா த்வம் வ்யாதி⁴ஜாலம் விஶாலம்
ஹர ஹர கரவாலம் சால்பம்ரு’த்யோ: கராலம் ।

நிஜஜநபரிபாலம் த்வாம் ப⁴ஜே பா⁴வயாலம்
குரு குரு ப³ஹுகாலம் ஜீவிதம் மே ஸதா³ऽலம் ॥ 23॥

க்லீம் ஶ்ரீம் க்லீம் ஶ்ரீம் நமோ ப⁴க³வதே
ஜநார்த³நாய ஸகலது³ரிதாநி நாஶய நாஶய ।

க்ஷ்ரௌம் ஆரோக்³யம் குரு குரு ।ஹ்ரீம் தீ³ர்க⁴மாயுர்தே³ஹிஸ்வாஹா ॥ 24॥
॥ ப²லஶ்ருதி:॥
அஸ்ய தா⁴ரணதோ ஜாபாத³ல்பம்ரு’த்யு: ப்ரஶாம்யதி ।
க³ர்ப⁴ரக்ஷாகரம் ஸ்த்ரீணாம் பா³லாநாம் ஜீவநம் பரம் ॥ 25॥
ஸர்வே ரோகா:³ ப்ரஶாம்யந்தி ஸர்வா பா³தா⁴ ப்ரஶாம்யதி ।
குத்³ரு’ஷ்டிஜம் ப⁴யம் நஶ்யேத் ததா² ப்ரேதாதி³ஜம் ப⁴யம் ॥ 26॥
॥ இதி ஸுத³ர்ஶநஸம்ஹிதோக்தம் அம்ரு’தஸஞ்ஜீவநத⁴ந்வந்தரி ஸ்தோத்ரம் ॥

